
Aujourdhuy troixiesme du mois de mars mille VIc 
cinq(uan)te troix au village de Cheuz Ribe parroisse  
de Mounestier par devant moy no(tai)re royal soubz(sig)né 
et p(rése)ntz les tesmoingtz bas nommés a esté p(rése)nt en 
sa personne Ligier Besseyre filz a feu Francois 
laboureur dud(ict) village lequel estant en sa ma(is)on mal 
dixposé de sa personne touttesfois estant en ses bons 
cens mémoire et entandement conssidérant qu’il ny a 
riens en ce monde plus certain que la mort ne chose 
plus incertaine que l’heure d’icelle a ceste cause n’a 
voulut décéder de ce monde en l’autre ab intestat, Ains 
a voulu pourvoir au salut de son ame et dixposer des 
biens q(ue) dieu luy a donné en ce monde affin de nourrir 
paix amityé et concorde entre ses parans et hérithiers 
bas nommés et a faict son testement et ord(onnan)ce de der(niè)re 
vollunté en la forme que senssuict. Premièrement a 
faict le signe de la s(ainc)te croix sur sa personne disant 
in nomine patris et filii spiritu sancti amen 
en apprès a recommandé son ame a dieu le créateur la 



benoiste vierge Marie et a tous les sainctz et sainctes 
de paradis, item apprès que dieu aura faict la 
seppara(ti)on de ses corps et ame veult sondict corps estre appourté 
en l’esglise dud(ict) Mounestier et enssepvely aux tumbeaux de 
ses prédecesseurs, parans, amis et trespassés et le jour de 
son enterrement veult y estre appellés et convocqués les s(ieu)rs 
curés et p(re)b(t)res des esglises dud(ict) Mounestier et Merlines et leur 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
donne a un ch(asc)ung d’iceux la somme de six solz 
sans dixner et a la quarantaine et boult de l’an autre somme 
de cinq solz sans dixner, item a dict et déclairé ledict testate(ur) 
avoir quatre enfans de luy dessandans et de Charlotte Faure 
sa femme quy sont Marg(ueri)tte, Marie, Anthoine et Francoise 
Besseyre ses enfans naturelz et légittimes ausquelz leur a 
baillé a un ch(asc)ung d’eux pour tout droict et supplément de légittime 
de tous ses biens la somme de vingt livres t(ournoi)z que leur seront 
payables par son hér(itiè)re bas nommée scavoir ausdictes filles 
lors quelles trouveront leur party en mariage ou quelles seront 
deage comme aussy aud(ict) Anthoine quand il sera deage 
compétant pour en bailler acquis vallab(le) et moyenant ce led(ict) 
testateur veult et entend qu’ils s’en contantent et en demeurent excluz 
de tous et ch(asc)ungtz ses autres biens lesquelz sont peu de 
et en cela les rang ses héritiers par(ticuli)ers 
consséquance, item a aussy déclairé led(ict) testateur d’avoir 
heu prins et receu des mains de Pierre Faure son beau père  
la somme de dix livres #° plus autre somme de vingt livres 
provenant des biens proppres et (par)ticulliers de lad(icte) Charlotte Faure 



sa femme comme estant venus de certain accord faict avec feu 
Anthoine de Louradour du lieu de Veyrières 
et ce oultre et au pardessus les 
biens fonds et immeubles cy devant constitués a ladicte Charlotte 
Faure sa femme, laquelle dicte somme led(ict) testateur luy a assiz 
et assigné sur tous et ch(asc)ungtz ses biens et de plus a (con)fessé 
debvoir led(ict) testateur aud(ict) Faure sond(ict) beau père tant par obliga(ti)on 
que autre(ment) la somme de vingt livres, plus a aussy  
confessé debvoir led(ict) testateur sans obligé a Anne de Louradour 
du village du Breillaud la somme de quatre livres que luy sera 
payable a la St Michel prochaine, plus a Francois Ollier 
layné du village de la Villevialle la somme de unze livres 
que luy seront aussy payables aud(ict) jour de St Michel prochain, plus 
a aussy déclairé led(ict) testateur debvoir le revenut 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
de l’année der(niè)re a Jacques Chapeyron de Mounestier 
pour ra(is)on de la dot et constitu(ti)on du mariage de Marg(ueri)tte 
Besseyre sa femme lequel dict revenut luy sera payab(le) par son 
hér(itiè)re bas nommée. Et pour ce que le chef et fondement de 
tout bon et vallable testement est institu(ti)on d’h(éritiè)re a ceste cause 
led(ict) testateur a faict, créé et institué et de sa propre bouche 
nommé son héritière universelle en tous et ch(asc)ungtz ses biens meubles 
et immeubles p(rése)ntz et advenir #° Charlotte Faure sadicte femme 
laq(ue)lle p(rése)nte institu(ti)on d’hé(ritiè)re led(ict) 
testateur a supplié et requis ladicte Faure sadicte femme 
icelle voulloir et accepter et payer ses susdictes charges et légatz 



comme aussy a requis led(ict) testateur sadicte femme de  
prandre le régisme et gouverne(men)t de la gestion et 
administra(ti)on de ses susdicts enfans comme une bonne 
mère est tenue faire d’esviter leur mal et procurer 
leur profict et iceux nourrir et entretenir en la ma(is)on de 
ladicte Faure sadicte femme jusqu'à ce qu’ils seront en 
eage pour gaigner leur vie ou q(ue) lesdictes filles auront trouvé 
party sans néanlmoingtz que ladicte Faure sadicte femme 
soict tenue ny obligée a aucune rediction de compte ny presta(ti)on 
de relliquat, la prohibant de toutte faction d’invant(air)e 
comme n’ayant a p(rése)nt aucungtz meubles ny bestiaux que luy 
appartiennent sy ce n’est que certains petits meubles, ustanciles 
ledict testateur a dit appartenir a ladicte Faure sadicte femme et 
ce son teste(ment) et ord(onnan)ce de der(niè)re vollunté veult qu’il vaille par 
forme de testement codicille ou donna(ti)on a cause de mort 
cassant revocquant et annullant tous autres testements 
codicilles ou donna(ti)ons qu’il pourroict avoir cy devant faictz 
supp(li)ant tous sieurs juges d’avoir sondict p(rése)nt testement pour  
ferme et stable car ainsin etc voulu etc renonce 
etc randre despans etc faict ez p(rése)nce de Gabriel et Pierre Buissons 
père et filz, Pierre Breillaud filz a feu Francois et autres 
 
 
 
 
 
 
 
 
 
 
 
 
 
 
 
 
 
 
 
 
 
 
Pierre Breillaud filz a feu Anthoine laboureurs 
dud(ict) village de Cheuz Ribe et Francois Faure du village 
de Chauvet parroisse dudict Mounestier lesquels et led(ict) testate(ur) 
ont déclairé ne scavoir signer dhue(ment) interppellés led(ict) jour 
moys et an q(ue) dessus 
 

 


